
Хочацца, каб урэшце мінула 
праклятая эпідэмія знішчальнага 
каронавірусу. Хочацца не хварэць і не 
губляць блізкіх нам людзей. 

Хочацца, каб беларуская мірная 
рэвалюцыя дасягнула свайго галоўнага 
выніку – рэальных пераменаў у краіне. 
Хочацца, каб скончыўся тэрор супраць 
беларускага народу. Хочацца, каб 
людзі, якія ажыццяўляюць гэты тэрор, 
зразумелі, што яны чужыя на гэтай 
зямлі. 

Хочацца каб “муры рухнулі” і пачалася 
адбудова занядбанай дзяржавы. 
Хочацца, каб з турмаў выйшлі ўсе, 
каго незаконна зняволілі толькі за іх 
перакананні і жаданне быць вольнымі. 

Хочацца, каб усходні сусед урэшце 
пакінуў нас у спакоі і не лез з сваёй 
“дапамогай”. Хочацца, каб дадому 
вярнуліся ўсе, хто быў змушаны 
пакінуць радзіму, эміграваць не па 
сваёй волі. 

Хочацца, каб у краіне аднавілася 
прававое поле і заканадаўства стала 
рэальна абараняць людзей ад гвалту.  
Хочацца, каб судзейскія мантыі 
апранулі людзі, якія будуць кіравацца 
выключна законамі і справядлівасцю. 

Хочацца, каб наш нацыянальны бел-
чырвона-белы сцяг зноў залунаў над 
дзяржаўнымі будынкамі.

 Хочацца каб у дзяржаве з’явіліся 
свабодныя і дэмакратычныя выбары 
з роўнымі магчымасцямі і сумленным 
падлікам галасоў. 

Хочацца каб ва ўрад уваходзілі не 
ідэалагічна “правільныя” “шасцёркі”, а 
кампетэнтныя прафесіяналы ў сваёй 
сферы. Хочацца каб прадпрыемствамі 
і ўстановамі кіравалі адукаваныя 
спецыялісты. 

Хочацца каб прадпрымальнікам 
далі свабоду дзейнасці і ўсталявалі 
нармальныя падаткі. Хочацца, каб зноў 
адкрыліся беларускамоўныя школы і 

дзіцячыя садкі і маленькія беларусы 
навучаліся на роднай мове.  Хочацца, 
каб у вышэйшыя навучальныя ўстановы 
таксама паўнавартасна прыйшла мова 
тытульнай нацыі, а звольненыя за свае 
погляды выкладчыкі зноў занялі месцы 
за кафедрамі. 

Хочацца каб акторы купалаўскага 
тэатру, а таксама іншыя звольненыя 
артысты зноў выходзілі на сцэны сваіх 
родных тэатраў, а ў вялікіх кінатэатрах 
краіны нарэшце паказалі кінастужку 
“Купала”, якая пакуль так і не выйшла 
на шырокія экраны. 

Хочацца, каб святары розных 
канфесій служылі выключна Богу і 
навярталі сваю паству да любові і 
добрых учынкаў. 

Хочацца, каб зноў адкрыліся 
межы і нашы людзі маглі вольна 
перамяшчацца па Еўропе і ў далейшыя 
краіны свету. Хочацца зноў сустракацца 
з сябрамі і аднадумцамі за шчодрым 
сталом і цёплай бяседай. Хочацца 
новых лірычных, а не трагічных песень 
і вершаў. 

Хочацца снежнай, але ў меру, зімы з 
невялікімі маразамі, сонечнай ранняй 
вясны з бярозавым сокам, цёплага 

ласкавага лета, прыгожай каляровай 
восені з чароўным лістападам і 
шчодрымі дарамі лесу. 

Хочацца, каб з Новым 2022 годам па 
дзяржаўным тэлебачанні грамадзян 
віншавалі нарэшце зусім іншыя асобы. 

Такія простыя чалавечыя жаданні 
і надзеі, я перакананы, пераважнай 
бальшыні насельнікаў беларускай 
зямлі. Яны гучалі, пісаліся ў сацыяльных 
сетках перад самым надыходам 2021 
года, яны задумваліся ў час адліку 
апошніх секунд мінулага каляндарнага 
адрэзку і прамаўляліся пад звон 
бакалаў шампанскага.

Бальшыня суседніх з намі народаў 
нават не разумее каштоўнасці нібыта 
простых рэчаў, якія даступныя ім 
з дзяцінства і якія яны не да канца 
цэняць у сваіх дзяржавах. Беларусы 
пра многае такое толькі мараць, але і 
стараюцца набліжаць свае мары. 

У кожным разе, як казаў герой 
папулярнай кінастужкі, дык вып’ем жа 
за тое, каб нашы жаданні супадалі з 
нашымі магчымасцямі! За свабодную і 
новую Беларусь! 

Уладзімір Хільмановіч
“Радыё Рацыя”

ЧАГО ХОЧАЦЦА БЕЛАРУСАМ 
У Новы год зазвычай у людзей з’яўляюцца новыя жаданні. 
Часам, аднак, дамінуюць і старыя, якія пакуль не здзейсніліся. 
Мяркую, менавіта з такімі надзеямі беларусы перакрочылі з 
драматычнага 2020-га ў невядомы 2021-ы год. Дык чаго хочацца 
беларусам у Новым годзе?

На 21 студзеня ў Гарадоцкім 
раёне з пачатку эпідэміі 
было зафіксавана 1916 
выпадкаў заражэння людзей 
каранавірусом. Колькасць 
выяўленых каронаносьбітаў 
набліжаецца да дзвюх тысяч 
Гэта на 120 чалавек больш, чым 
тыднем раней. Але на 16 менш, 
чым быў прырост з 14 студзеня.

Пры гэтым па 
інфармацыі мясцовага 
штаба па супрацьдзеянні 
распаўсюджванню інфекцыі, 

У Гарадоцкім раёне колькасць пазітыўных ана-
лізаў за тыдзень на COVID-19 паболела на 120 
чалавек, а на самаізаляцыі стала 114.

ВЫПАДКАЎ КАРАНАВІРУСА 
АМАЛЬ  ДЗВЕ ТЫСЯЧЫ

вылечылі ўсяго 1756 чалавек. 
Або гэта значыць, што ў 
актыўнай фазе хвароба ў 160 
пацыентаў. Тыдзень таму ў 
рэгіёне было 172 актыўных 
выпадкаў. Варта нагадаць, што 
месяцам раней колькасць 
актыўных выпадкаў была 262, а 
яшчэ раней — 245.

У амбулаторных умовах на 
самаізаляцыі ў Гарадоцкім 
раёне цяпер ад COVID-19 
лекуецца 114 чалавек — іх стала 
нарэшце на 13 чалавек менш. 

На стацыянары крыху болей 
стала: было — 45 пацыента, а на 
21 студзеня — 46 (+1).

Нагадаем, што рэкордная 
колькасць на самаізаляцыі была 
24 снежня — 223 чалавека, тады 
і шпіталізавана было 57 чалавек.

Такім чынам са снежня 
адбылося памяншэнне хворых, 
як на самаізаляцыі з 223 да 114 
чалавек, так і шпіталізаваных 
ужо тры тыдні менш 50 
чалавек. Гэта паводле даных 
раённага штаба па прадухіленні 
завозу і распаўсюджвання 
выпадкаў інфекцыі, выкліканай 
каранавірусам.

Л. Антонаў

Паводле інфармацыі ДАІ 
Гарадоцкага РАУС у 2020 
годзе на тэрыторыі раёна 
здзейснена 85 ДТЗ (у тым 
ліку 52 у Гарадку). З іх 8 - 
уліковыя (у 2019 годзе - 12), 
у выніку чаго загінула 2 
удзельнікі дарожнага руху, 
8 чалавек паранена (у тым 
ліку 1 дзіця). 2 загінулых 
пешахода знаходзіліся ў стане 
алкагольнага ап'янення і ДТЗ 
адбыліся па іх віне. У 2019 
годзе пацярпелі 2 дзіцяці. 
1 ДТЗ здарылася па віне 
нецвярозага кіроўцы (у 2019 - 
6 ДТЗ па віне п'яных кіроўцаў). 

У мінулым годзе 
затрымана 65 вадзіцеляў, 
якія знаходзяцца ў стане 
алкагольнага ап'янення (у 
2019 - 73 чал.). 

Колькасць правапару-
шэнняў, учыненых 
пешаходамі ў 2020 годзе 
значна зменшылася - 523 (у 
2019 - 942). Аднак нецвярозых 
пешаходаў у 2020 годзе 
выяўлена больш - 94 чалавекі 

(у 2019 - 83).
Грамадзяне, будзьце 

пільныя і цвярозыя на дарозе!
Л. Антонаў

ДАІ Гарадоцкага РАУС прадставіла для СМІ 
інфармацыю аб здарэннях на дарогах Гарадоцкага 
раёна за 2020 год. Менш стала колькасць кіроўцаў 
затрыманых у нецвярозым стане і якія здзейснілі 
ДТЗ. Зменшылася колькасць правапарушэнняў 
пешаходаў, але павялічылася колькасць 
нецвярозых пешаходаў.

НЕЦВЯРОЗЫХ 
КІРОЎЦАЎ 

СТАЛА МЕНШ

Паводле жонкі актывіста, 
Людмілы Чамуракі, яшчэ 15-га 
студзеня шарыкі сканфіскавалі, 
на мужа склалі пратакол за 
несанкцыянаванае пікетаванне 
і затрымалі яго на 72 гадзіны: – 
Прыйшлі, шарыкі знялі і Міхаіла 
забралі. “Вы ж разумееце, што 
ў нашай краіне адбываецца!”—
гэта тры супрацоўнікі міліцыі 
мне такое казалі. Я разумею! 
Што павінны быць заканадаўчыя 
акты: забаронена спалучэнне 

белага і чырвонага колераў ці 
забаронена вешаць шарыкі, ці 
яны забаронены да продажу… 
Яны 4 месяцы віселі – іх не чапалі!

Праз трое сутак Міхаіл 
Чамурака апынуўся на волі: 
суддзя Марыя Цыклінская 
накіравала дакументы 
адміністрацыйнай справы 
на дапрацоўку. Працяг суду 
адбыўся 21-га студзеня, 
актывіста прызналі вінаватым і 
прысудзілі 7 сутак арышту. Яго 

забралі пад варту, і з улікам ужо 
адбытых у ізалятары трох сутак, 
Міхаіл мае выйсці на волю 25-
га студзеня. Аднак Людміла 
Чамурака не ўпэўнена, што так 
здарыцца: яна даведалася, што 
супраць мужа распачалі яшчэ 
адну адміністрацыйную справу. 
Яго вінавацяць у тым, што ён 
павесіў белыя і чырвоныя стужкі 
ў райцэнтры. З гэтае нагоды 
міліцыянты правялі агляды ў 
доме Міхаіла Чамуракі, ягоных 
маці і сястры, аднак нічога 
падазронага не знайшлі. 

Беларускае Радыё Рацыя
Віцебск

У Дуброўне асудзілі мясцовага актывіста Міхаіла 
Чамураку – за тое, што ён павесіў у сябе дома белыя і 
чырвоныя шарыкі, якія былі відаць праз вакно з вуліцы.

АРЫШТ НА СЕМЬ СУТАК

КРЫМІНАЛКУЛЬТУРА

РАДА БЯСПЕКІ ААН

ВЫНІКІАсноўныя пункты прамовы 
Сьвятланы Ціханоўскай:

Зь верасьня сытуацыя ў 
Беларусі не палепшылася. Толькі 
пагоршылася. Пратэст супраць 
сфальсыфікаваных выбараў у 
Беларусі меў выключна мірны 
характар. Аднак рэжым адказаў 
на іх гвалтам.

Незалежныя СМІ дапамаглі 
праліць сьвятло на тое, што 
адбываецца: незаконныя 
затрыманьні, катаваньні і 
забойствы мірных пратэстоўцаў. 
Гэта зрабіла СМІ мішэньню 
машыны рэпрэсій Лукашэнкі.

У 2020 годзе незалежных 
журналістаў затрымлівалі больш 
за 470 разоў, 97 журналістаў 
зазналі адміністрацыйны 
арышт, 50 сайтаў СМІ былі 
заблякаваныя, а 15 журналістам 
цяпер выстаўленыя надуманыя 
крымінальныя абвінавачаньні.

Сярод рэпрэсаваных тры бяс-
страшныя журналісткі — Дар’я 
Чульцова, Кацярына Андрэева 
і Кацярына Барысевіч, якія 
ўжо два месяцы знаходзяцца 
ў турме. Ім інкрымінуюць 
арганізацыю масавых акцый 
пратэсту і раскрыцьцё мэдычнай 
інфармацыі пра Рамана Банда-
рэнку, якога забілі памагатыя 
рэжыму.

Таксама за кратамі ў Беларусі 
члены «Прэс-клюбу» і яго 
заснавальніца Юлія Слуцкая.

Таксама пад перасьледам 
Андрэй Аляксандраў і яго 
дзяўчына Ірына Злобіна. Іх віна ў 
тым, што яны ажыцьцяўлялі сваю 
работу па падтрымцы СМІ і ахвяр 
палітычных рэпрэсій.

Сярод зьняволеных журналіс-
таў Ігар Лосік, адміністратар 
аднаго з самых папулярных 
беларускіх каналаў у сацыяльных 
сетках і кансультант Радыё 
Свабода, які абвясьціў галадоўку 
больш за месяц таму.

Таксама зьняволены Сяргей 
Ціханоўскі, вядомы Youtube-
блогер, якога абвінавачваюць 
у арганізацыі масавых акцый 
пратэсту. Але яго віна толькі 
ў тым, што ён кажа праўду 
і плянаваў балятавацца ў 
прэзыдэнты.

СМІ знаходзяцца пад ціскам 
рэжыму, і гэта толькі частка 
больш шырокай карціны 
рэпрэсій у Беларусі: больш за 
32 тысячы чалавек прайшлі 
праз затрыманьні, каля 900 
падазраваных па палітычна 
матываваных крымінальных 
справах, 400 выпадкаў 
катаваньняў, пра якія паведаміла 
ААН, 8 актывістаў загінулі ў сувязі 

з гвалтам сілавікоў. Ніводзін 
дзяржаўны службовец ня быў 
прыцягнуты да адказнасьці.

Нягледзячы на такі гвалт, 
беларусы працягваюць пратэс-
таваць кожны дзень. Яны 
дэманструюць мужнасьць, год-
насьць і стойкасьць.

Сьвятлана Ціханоўская заклі-
кала:

каб ААН адкрыта казала пра 
неабходнасьць спыніць гвалт і 
беззаконьне ў Беларусі, у тым 
ліку цэнзуру СМІ, блякаваньне 
вэб-сайтаў, адключэньне 
інтэрнэту і адмену акрэдытацыі 
журналістаў;

каб ААН склікала пасяджэньне 
Рады бясьпекі і ўключыла 
Беларусь у парадак дня. Сьвет 
павінен зьвярнуць увагу на гэты 
крызіс, які можа перарасьці ў 
нешта горшае;

каб ААН падтрымала рэкамэн-
дацыі дакладу Маскоўскага 
мэханізму АБСЭ. Гэта адкрые 
шлях да стварэньня ўмоў 
для палітычнага дыялёгу, які 
дапаможа правесьці свабодныя 
і справядлівыя выбары.

Гэта другое пасяджэньне 
Рады бясьпекі ААН з удзелам 
Ціханоўскай. Першае было 4 
верасьня, тады яна заклікала 
ўвесьці санкцыі супраць тых, хто 
мае дачыненьне да парушэньня 
правоў чалавека ў Беларусі, і 
прыняць меры для спыненьня 
гвалту.

Радыё Свабода

Тэмай пасяджэньня Рады бясьпекі ААН 22-
га студзеня стала свабода СМІ ў Беларусі. 
Сустрэча была ініцыяваная Эстоніяй, Францыяй, 
Ірляндыяй, Нарвэгіяй, Вялікабрытаніяй і ЗША.

ШТО ЦІХАНОЎСКАЯ 
СКАЗАЛА Ў ААН

15 студзеня ў Гарадоцкім 
раённым краязнаўчым музеі 
адбылося святочнае адкрыццё 
выставы інсітнага мастацтва 
«INSITUS-2020», прысвечанай 
380-годдзю нараджэння разь-
бяра і друкара В. Кораня, ства-
ральніка Бібліі ў карцінках для 
народа. Па ініцыятыве Віцеб-
скага абласнога метадычнага 
цэнтра народнай творчасці і 
абласнога краязнаўчага музея 
VI нацыянальная выстава 
стала мабільнай і яе першая 
прэзентацыя сярод райцэнтраў 
адкрылася менавіта на 
Гарадоччыне.

Знакавая падзея сабрала шмат 
гасцей у выставачнай зале. 
Мерапрыемства пачалося з 
прывітальнага слова дырэктара 
музея Крысціны Нікалаевай і 
слоў падзякі кіраўніку Віцебскага 
абласнога краязнаўчага музея 
Таццяне Старынскай і дырэктару 
абласнога метадычнага 
цэнтра народнай творчасці 
Екацярыне Лабука за тое, 
што яны далі магчымасць 
гарадакчанам пазнаёміцца з 
інсітным мастацтвам. Адметна 
тое, што яго традыцыі, у 
сваю чаргу, прызнаныя 
гісторыка-культурнай каштоў-
насцю Беларусі. Таццяна 
Аляксандраўна расказала пра 
ідэю прэзентаваць выставу 
ва ўстановах культуры, а 
таксама пра галоўны яе пасыл 

— натхніць кожнага чалавека 
светлымі думкамі падчас 
знаёмства з інсітным мастацтвам. 
Екацярына Лабука ўручыла 
Крысціне Аляксандраўне кнігу 
куратара праекта, кандыдата 
мастацтвазнаўчых навук 
Людмілы Вакар «Мастацтва IN-
SITA», а Таццяна Старынская 
ўзнагародзіла дыпломамі за 
ўклад у развіццё інсітнага 
мастацтва майстроў Гарадоцкага 
Дома рамёстваў Аляксандра 
Жандарэнку, Івана Каратаева, 
Кацярыну Шамардзінаву, Сяргея 
Міхайліка, Марыю Маісееву, якія 
таксама прадставілі свае працы 
на гэтай выставе. Майстры 
павіншавалі ўсіх з адкрыццём 
незвычайнай выставы і пажадалі 
прыемнага прагляду экспазіцыі.

Святлана Зуева, старшыня 
раённага Савета дэпутатаў, 
падкрэсліла важнасць 
мерапрыемства ў рэгіёне, 
багатым на таленты: «Нездарма 
першы паказ твораў інсітнага 
мастацтва прыйшоўся на нашай 
зямлі, якую можна з гонарам 
назваць „паўночнай культурнай 
сталіцай“. Я ўпэўнена, што праект 
будзе цікавым і пазнавальным 
для людзей рознага ўзросту».

Марына Здольнікава, 
намеснік старшыні Гарадоцкага 
райвыканкама адзначыла, што 
магчымасць дакрануцца да 
мастацтва, адчуць эмоцыі і ідэі 
аўтараў праз іх працы — гэта 

найлепшы спосаб адысці ад 
рэальных навін і падзей.

Пасля афіцыйнай часткі 
ўсе прысутныя пазнаёміліся 
з жывапіснымі творамі, 
драўлянымі і керамічнымі 
вырабамі. Блізкія кожнаму 
сюжэты і краявіды на карцінах 
прыцягвалі ўвагу гледачоў. 
Каля 70 экспанатаў на выставе 
прадставілі майстры вобласці. 
Сярод іх пачэснае месца займалі 
і працы гарадоцкіх умельцаў.

Да канца лютага ўсе жадаючыя 
могуць натхніцца прыгажосцю 
выставы інсітнага мастацтва.

Крысціна Нікалаева, дырэк-
тар Гарадоцкага раённага 
краязнаўчага музея:

— Інсітнае мастацтва — спосаб 
аб’яднання людзей, нягледзячы 
на ўзрост, светапогляды і 
сацыяльнае становішча. Твор-
цам можа стаць любы жадаючы, 
які проста возьме ў рукі фарбы 
і пэндзаль, кавалачак гліны або 
проста іголку з ніткай.

Супрацоўнікі нашага музея 
выказваюць шчырую падзяку 
калегам з абласнога краязнаўчага 
музея і метадычнага цэнтра 
за магчымасць першымі 
адкрыць праект-падарожжа 
работ майстроў інсітнага 
мастацтва па рэгіёнах Віцебскай 
вобласці. Усе творчыя працы 
не пакінуць абыякавымі нікога. 
Мы запрашаем на выставу «IN-
SITUS-2020» усіх, хто жадае 
адчуць сябе крышачку больш 
шчаслівымі.

Юлія ПРЫШЧЭПА
«Гарадоцкі веснік»

У Гарадоцкім раённым краязнаўчым музеі адбы-
лося святочнае адкрыццё выставы інсітнага 
мастацтва «INSITUS-2020».

ВЫСТАВА ІНСІТНАГА 
МАСТАЦТВА «INSITUS‑2020»

У раёне ў бягучым годзе 
адбылося 25 пажараў. У 
2019-м іх было 26. У мінулым 
годзе вогненная стыхія 
забрала жыцці 3 чалавек. 
100% загінулых былі ў стане 
алкагольнага ап'янення. 
Гэтыя людзі сталі ахвярай 
сваёй бестурботнасці, 
бо знаходзіліся ва 
ўладзе "зялёнага змея". 
Неасцярожнае абыходжанне 
з агнём пры курэнні - асноўная 
прычына пажараў.

Больш за 110 разоў у 2020 
годзе ратавальнікі раёна 
выязджалі на баявыя выклікі. 
Дзякуючы прафесіяналізму 
байцоў МНС папярэджана 

знішчэнне 28 будынкаў, 
2 адзінак тэхнікі. Удалося 
выратаваць дзяржмаёмасць і 
ўласнасць грамадзян на суму 
звыш 220 тысячаў рублёў.

Ратавальнікі 25 разоў 
выязджалі на тэхнагенныя НС, 
ліквідавалі 7 НС прыроднага 
характару.

Байцы Гарадоцкага 
раённага аддзела МНС  былі 
задзейнічаны ў 4 выпадках 
ліквідацыі наступстваў ДТЗ, у 
якіх не было пацярпелых.

Падчас 2 выездаў на 
вадаёмы раёна ратавальнікам 
удалося выратаваць жыццё 1 
чалавека.

Т. Гаражанка

Колькасць пажараў у Гарадоцкім раёне ў 2020 
годзе нязначна знізілася і атрымалася выратаваць 
маёмасць на суму звыш 220 тысячаў рублёў. Пра 
гэта паведаміў Гарадоцкі раённы аддзел МНС ў СМІ 
ў выніках працы за 2020 год. Таксама  адзначана, 
што на пажарах у раёне загінулі толькі грамадзяне, 
якія ўжывалі перад гэтым  алкаголь.

ПАЖАРАЎ СТАЛА 
НЯЗНАЧНА МЕНЬШ

На сайце «Гарадоцкага 
весніка» Віктар Шышлакоў, 
старшы следчы Гарадоцкага 
аддзела СК распавёў пра серыю 
крадзяжоў у Гарадку і на раёне.

На тэрыторыі Гарадоцкага 
раёна і ў самім раённым цэнтры 
ў канцы лістапада 2020 г. было 
здзейснена пяць крадзяжоў 
з жылых дамоў. Дадзеныя 
злачынствы аб’ядноўваў 
не толькі падобны спосаб 
пранікнення ў памяшканні 
(праз акно), але і дзіўныя 
паводзіны зламысніка.

Зламыснік, выкрадаючы ў 
асноўным прадукты харчавання 
і рэчы, пакідаў некаторыя 

асабістыя прадметы на месцы 
злачынства.

Праваахоўнікі звярнулі 
ўвагу на 30-гадовага жыхара 
Расійскай Федэрацыі, які ў 
канцы лістапада 2020 годзе 
быў затрыманы за здзяйсненне 
рабавання ювелірных вырабаў 
у адным з магазінаў Віцебска.

У ходзе правядзення 
а п е р а т ы ў н а - в ы ш у к о в ы х 
мерапрыемстваў і следчых 
дзеянняў была ўстаноўлена 
дачыненне гэтай асобы да 
здзяйснення злачынстваў з 
крадзяжом у Гарадоцкім раёне. 
Расследаванне працягваецца.

Л. Антонаў

«Гастралёр» з Расіі здзейсніў серыю крадзяжоў 
у Гарадоцкім раёне пакуль не быў затрыманы за 
рабаванне ювелірных вырабаў.

ЗАТРЫМАНЫ 
“ГАСТРАЛЁР”

Як распавёў Віктар Быкаў, 
у канцы лістападу на знак 
салідарнасці са зняволенымі 
ўдзельнікамі масавых пратэстаў 
на ўласнай сядзібе вывесіў бел-
чырвона-белы сцяг. Палотнішча 
пачапіў на доўгі драўляны шост. 
Відаць было здалёк. Правісеў 
сцяг да 3-га студзеня. 

“Здавалася, вісеў, нікому не 
замінаў. Аднак, відаць, нехта 
падказаў. Трэцяга прыехалі 
міліцыянты. Мяне ў доме не 
было, працаваў. Пакінулі позву 
на вечар, а гэта была нядзеля. 
Відаць па ўсім, вельмі карцела  
мяне забраць, бо прайшліся 
нават па суседзях, распытвалі, 
ці вяду агітацыю. Паехаў сам у 
той жа дзень, дый на 10 сутак і 
застаўся”, – кажа Віктар.

Суд адбыўся чацвёртага 
студзеня. Быкаў шчыра 
распавёў, што вывесіў сцяг 

на знак пратэсту супраць 
парушэння Канстытуцыі, 
фальсіфікацыі выбараў, супраць 
гвалту і беззаконня, якое 
запанавала ў краіне. Сказаў, што 
сцяг вісіць ужо больш за месяц.

Суддзя Ганна Гурынава 
прызнала Віктара Быкава 
вінаватым у парушэнні парадку 
арганізацыі, правядзення 
масавага мерапрыемства і 
пакарала дзесяцідзённым 
адміністрацыйным арыштам.

Віктар Быкаў паставіўся да 
несправядлівага пакарання па-
філасофску: 

“Меркаваў, абыдзецца 
штрафам. Не чакаў прысуду ў 
дзесяць сутак, але сказалі, што 
па-іншаму ніяк. Можна было 
ці нельга, але факт такі. Ну, і 
добра!”(смяецца).

С. Горкі
“Віцебская вясна”

Фермер з Гарадоччыны Віктар Быкаў адседзеў 
дзесяць сутак за сцяг на падворку.

АДСЕДЗІЎ ЗА СЦЯГ
ПЕРАСЛЕД

АЗБУКА ПАЛІТАЛОГІІ

ЭКАНОМІКА

Пачынаць новае жыццё прасцей за ўсё з 1 студзеня: 
прачнуўся, зрабіў зарадку, прыняў кантрасны душ 
і... перагарнуў старонку мінулага. І як пасля гэтага 
не абвясціць 2021-ы Годам народнага адзінства?

ПАРУ СЛОЎ ПРА ГАЛОЎНАЕ

Яшчэ жывы класік неяк 
адзначыў, «што ідэя, кінутая ў 
масы, — гэта дзеўка, кінутая ў 
полк». Справядлівасць такога 
неардынарнага параўнання 
пацвярджае пошукавік газеты 
«СБ. Беларусь сегодня», якая 
апублікавала за першыя сем 
дзён 2021 года 15 артыкулаў з 
абгрунтаваннем актуальнасці 
і своечасовасці чарговай 
палітычнай інавацыі.

Сярод аўтараў — Вадзім Гігін, 
дэкан факультэта філасофіі і 
сацыяльных навук БДУ. Яму 
я і даю слова: «Крызіс, які мы 
перажылі ў 2020 г., патрабуе 
сур’ёзнага асэнсавання, а 
нашаму грамадству неабходна 
нацыянальнае прымірэнне. Таму 
цяпер такая важная ідэя пра год 
народнага адзінства».

Свае надзеі Гігін ускладае на 
Усебеларускі народны сход. 
Сам факт яго склікання «ў 
адказны гістарычны момант» — 
надзвычай важны, бо «народнае 
адзінства, грамадскі мір і згода 
патрабуюць вялікай сумеснай 
працы» — як прыхільнікаў, так 
апанентаў адзінага палітыка 
(АП).

Вось такі ў БДУ дэкан 
факультэта філасофіі і 
сацыяльных навук! Насуперак 
афіцыйнай ідэалогіі, ён уключае 
ў паняцце «народ» не толькі 
патрыётаў-дзяржаўнікаў, але і 

«пратэстуноў»! Калі б я ўжываў 
алкаголь, паспрачаўся б на 
скрыню каньяку, што ніводнага 
апанента АП сярод дэлегатаў 
маючага адбыцца «народнага 
веча» не будзе.

Мы будавалі, будавалі...
Новае жыццё варта пачынаць 

не толькі з кантраснага душа 
і зарадкі, але і з рэальнай 
ацэнкі дасягнутых вынікаў. 
Як, напрыклад, гэта зрабіў 6 
студзеня таварыш Кім Чэн Ын 
у вітальнай прамове на з’ездзе 
Працоўнай партыі Карэі: «Задачы 
развіцця нашай гаспадаркі, што 
былі пастаўленыя ў цяперашнім 
пяцігадовым плане, мы не 
дасягнулі практычна ні на адным 
кірунку».

Далей яшчэ цікавей: «Мы 
павінны смела прызнаць 
свае недахопы і выпрацаваць 
новую палітыку. Барацьба за 
аднаўленне і развіццё нашай 
краіны і шчасце народа ўступае 
ў новы этап».

Карэйская Народна-
Дэмакратычная Рэспубліка, 
нагадаю, была ўтвораная ў 
верасні 1948 года — і вось 
ужо восьмы дзясятак гадоў 
яна ідзе сваім шляхам пад 
кіраўніцтвам бацькі, сына і ўнука 
з сямейства Кімаў. Важным 
вынікам паўночнакарэйскай 
самабытнасці стала прызнанне 
ўнука пра неабходнасць... 

аднаўлення краіны. Мы 
будавалі, будавалі — і нарэшце 
пабудавалі тое, што мае патрэбу 
ў аднаўленні!

Галоўнаму архітэктару 
беларускай мадэлі да падобнага 
прызнання яшчэ далёка. 
Пра тое, што патрэбна новая 
палітыка, ён не выказваецца 
— ва ўсялякім разе, публічна. 
Зрэшты, за 26 апошніх гадоў 
наш адзіны палітык і ў схільнасці 
прызнаваць недахопы сваёй 
працы заўважаны не быў.

Адкрываю перадвыбарчую 
праграму ўзору 2015 года. І 
тут амаль кожны абзац варты 
таго, каб быць працытаваным. 
Абмяжуюся адным, абраным 
выпадкова: «Усе пералічаныя 
меры ў сукупнасці забяспечаць 
нашай краіне новы эканамічны 
прарыў за кошт спалучэння 
эфектыўнага дзяржаўнага 
кіравання, прыватнай 
ініцыятывы і добрасумленнай 
працы нашых людзей».

А што па факце? 
Сярэднегадавы індэкс валавога 
ўнутранага прадукту за пяць 
гадоў склаў 100,7%! Гэта многа 
ці мала? Пытанне філасофскае. 
Нашы тэмпы эканамічнага 
росту саступалі сусветным 
амаль у пяць разоў. Гэта многа 
ці мала? Яшчэ адно філасофскае 
пытанне...

На новы эканамічны прарыў 
у 100,7% прэтэндаваць, быццам 
бы, шанцаў няма. Але хто сказаў, 
што нашы тэмпы росту варта 
параўноўваць з сусветнымі? 
А давайце параўнаем нашы з 
нашымі — і ў якасці прыкладу 
для параўнання звернемся да 
«ліхіх 90-х».

За перыяд засілля нацыяна-
лістаў ва ўладзе (1991–1995) 
сярэднегадавы індэкс ВУП склаў 
91,9%. Адчуваеце розніцу? Пры 
нацыяналістах эканоміка падала. 
Пры АП яна расце. Вось толькі 
не зусім зразумела, пры чым 
тут АП. Але ці ёсць сэнс тлуміць 
сабе галаву з такой нязначнай 
нагоды?

Каханую не аддаюць
Яшчэ адно выказванне АП: 

«Я хачу, каб у краіне было ціха і 
спакойна. Напэўна, вы і самі гэтага 
хочаце. Калі вам не падабаецца 
цяперашні прэзідэнт, то толькі 
выбары могуць вырашыць 
гэтае пытанне. Толькі выбары. 

Я гэта кажу, як бы камусьці не 
падабалася».

Адкуль такія асцярогі 
наконт «падабаецца» / «не 
падабаецца»? Сярод маіх 
знаёмых, напрыклад, няма ні 
аднаго, каму б не падабаліся 
выбары. Але адначасова я не 
ведаю нікога, каму б пасля 1996 
года пашчасціла прыняць удзел 
у «выбарах».

Праілюструю гэты парадокс 
на ўласным прыкладзе. За два 
тыдні да 9 жніўня я накіраваў 
у Лявада-цэнтр артыкул 
«Беларусь накануне шестого 
переутверждения Лукашенко». 
Уяўляеце ўзровень майго 
прадбачання!? За два тыдні! 
Яшчэ і папярэдняе галасаванне 
не пачалося, а я — наваяўлены 
нікому не вядомы Настрадамус, 
— у самы аўтарытэтны 
сацыялагічны часопіс «нашай 
Расіі» накіраваў артыкул пра 
перапрызначэнне нашага АП. І 
вы не паверыце — мой артыкул 
прынялі.

Выбары — гэта амаль заўсёды 
латарэя…Аднак, калі грэбаванне 
размеркаваннем галасоў 
заходзіць занадта далёка, то 
ўзнікаюць праблемы з тым, што 
ў паліталогіі прынята называць 
«легітымнасцю».

Пра дэфіцыт разумення
Легітымнасць — згода 

грамадства на падпарадкаванне 
існуючай эліце і ўладзе. 
Прынцыпы легітымнасці могуць 
мець вытокі ў старажытных 
традыцыях, рэвалюцыйнай 
харызме або ў дзеючым 
заканадаўстве.

Казаць пра старажытныя 
традыцыі сёння не даводзіцца. 
З рэвалюцыйнай харызмай 
не ўсё так адназначна. Аўтар 
мема «ліміт рэвалюцый у 
Беларусі вычарпаны» ў 1994 
годзе прыйшоў да ўлады на 
рэвалюцыйнай хвалі. Харызмай 
— у адрозненне ад большасці 
сваіх супернікаў — ён, 
безумоўна, валодаў.

Але падтрымліваць 
легітымнасць выключна за 
кошт харызмы — задача 
архіскладаная, тым больш у 
грамадстве, у якім ад любові 
да нянавісці адзін крок. Адна 
справа, калі эканоміка дадае 
больш за 7% у год, і зусім іншае — 
калі нават штатным спецыялістам 

патрэбная цэйсаўская оптыка 
для фіксацыі поспехаў. У апошнім 
выпадку аказацца ў становішчы 
Акелы, які прамахнуўся, — толькі 
пытанне часу.

Легітымнасць — згода 
грамадства на падпарадкаванне 
існуючай эліце і ўладзе. Калі яна 
ёсць у наяўнасці — звяртацца 
па дапамогу да сілавікоў, каб 
ўтрымаць уладу, патрэбы не 
будзе. Пацверджанне гэтай 
азбукавай паліталагічнай ісціны 
пасля 9 жніўня беларусы маюць 
магчымасць назіраць практычна 
штодня.

З той жа оперы — шматлікія 
страшылкі. Апошняя (на момант 
напісання гэтага тэксту) была 
агучаная ў храме Узвышэння 
Святога Крыжа 7 студзеня: «Нам 
спакойнага жыцця не дадуць. 
Нам свабодна дыхаць ніхто не 
дазволіць, у цэнтры Еўропы. 
Гэта сутычка. І не дай Бог яна 
ператворыцца ў гарачую вайну 
на гэтай нашай тэрыторыі, але 
дзе не будуць вырашацца нашы 
пытанні, дзе не будзе нашых 
інтарэсаў. Вось гэтага дапусціць 
нельга. Гэта — галоўнае. І я вас 
прашу пра адно: каб з вашага 
боку было разуменне».

З апошнім сказам цяжка 
не пагадзіцца. Разуменне — 
гэта якраз тое, што сёння ў 
дэфіцыце. На яго пераадоленне і 
накіроўвае свае намаганні аўтар 
«Азбукі паліталогіі».

***
Пры ўсёй своеасаблівасці 

беларускай мадэлі, яна 
фарміруецца не без уплыву 
мэйнстрыму, што, у 
прыватнасці, выяўляецца ў 
тым, што расце попыт на 
легітымнасць, заснаваную 
на выкананні законаў, на 
працэдурах, прапісаных у 
Канстытуцыі.

Маладое пакаленне цяпер не 
захапіць ідэяй «дзяржавай для 
народа». Яны яе ўспрымаюць 
у якасці сучаснага варыянту 
пацёмкінскай вёскі. Маладое 
пакаленне 9 жніўня прад’явіла 
попыт на «дзяржаву народа», 
у якой народ з’яўляецца не 
аб’ектам маніпуляцый, а 
паўнавартасным суб’ектам 
палітыкі.

(скарочана)
Сяргей Нікалюк

“Новы Час”

У паведамленьні арганіза-
цыі гаворыцца, што рашэньне 
«непазьбежнае» і прымаецца 
зь меркаваньняў бясьпекі. 
Рада IIHF вызначыла, што 
цяпер у Беларусі немагчыма 
гарантаваць бясьпеку каман-
даў, гледачоў і афіцыйных 
асобаў, адзначаецца ў 
паведамленьні. Месца пра-
вядзеньня чэмпіянату замест 
Беларусі мае быць вызначана 
пазьней.

Чэмпіянат сьвету 2021 году 
плянавалася правесьці з 21 

траўня па 6 чэрвеня ў Беларусі 
і Латвіі.  Раней парлямэнт 
Латвіі адхіліў магчымасьць 
сумеснага правядзеньня ў 
2021 годзе чэмпіянату сьвету 
разам зь Беларусьсю. Пра гэта 
гаварылася ў распаўсюджанай 
у панядзелак заяве камісіі 
сэйма па замежных справах.

«Латвія адхіляе любую 
магчымасьць зладзіць 
хакейны чэмпіянат разам 
зь Беларусьсю, бо пры 
цяперашніх абставінах, калі 
ў Беларусі праводзяцца 

гвалтоўныя рэпрэсіі, ладзіць 
спартовае мерапрыемства 
такога маштабу ў Менску 
недапушчальна», — прыводзіў 
партал delfi.lv заяву старшыні 
камісіі Рыхардса Колса.

Розныя эўрапейскія гра-
мадзкія арганізацыі заклікалі 
IIHF перанесьці чэмпіянат 
сьвету 2021 году зь Менску з 
прычыны напружанай палі-
тычнай сытуацыі ў Беларусі.

11 студзеня Аляксандар 
Лукашэнка заявіў, што Міжна-
родная фэдэрацыя хакею 
(IIHF) знаходзіцца пад ціскам у 
сувязі з сытуацыяй вакол пра-
вядзеньня чэмпіянату сьвету 
ў Беларусі.

“Радыё Свабода”

Беларусь пазбавілі права праводзіць сёлетні 
чэмпіянат сьвету па хакеі, які меўся праходзіць 
у Менску і Рызе. Такое рашэньне пацьвердзіла 
міжнародная хакейная фэдэрацыя (IIHF).

МЕНСК ПАЗБАВІЛІ ПРАВА 
ПРАВОДЗІЦЬ ХАКЕЙНЫ 

ЧЭМПІЯНАТ СЬВЕТУ

СПОРТ

Цэны вырастуць, і значна
— Відавочна, што галоўным 

бачным для большасці беларусаў 
вынікам павышэння ПДВ стане 
рост цэнаў на лекі, многія з якіх 
і так каштавалі даражэй, чым у 
краінах-суседзях.

Хутчэй за ўсё, некаторы 
час на высокім узроўні будзе 
захаваюцца рост коштаў.

Для гэтага ёсць аб’ектыўныя 
прычыны — рост коштаў у свеце 
ў цэлым плюс эфект пераносу ад 
леташняга росту курсу долара. І, 

У снежні рэзка падскочыла інфляцыя — такая 
інфармацыя з’явілася нядаўна. Ці варта 
беларусам і далей чакаць бурнага росту цэнаў? 
Як зменяцца іх даходы ў бліжэйшыя месяцы? Што 
будзе з беспрацоўем? На гэтыя і іншыя пытанні 
сайту Myfin.by адказала Кацярына Барнукова — 
акадэмічны дырэктар Беларускага эканамічнага 
даследча-адукацыйнага цэнтра (BEROC).

ЭКСПЕРТ АДКАЗВАЕ 
САЙТУ MYFIN. BY

вядома ж, дае пра сябе ведаць 
і дырэктыўнае крэдытаванне. 
Так што, хутчэй за ўсё, у студзені 
інфляцыя будзе значнай, але да 
двухзначных лічбаў (у гадавым 
выражэнні) справа наўрад ці 
дойдзе.

Не магу не адзначыць, што 
адмена льгот па ПДВ на лекі 
(падаражэюць усё, не толькі 
замежныя, бо аўчынныя лекі 
таксама робяцца з імпартных 
кампанентаў) і дзіцячыя тавары 

РУССКАЯ РУЛЕТКА

ЗАРОБКІ

ЭКАНОМІКА

ўдарыць у першую чаргу па самых 
неабароненых слаях насельніцтва. І 
больш за тое, ударыць значна, бо гэта 
тыя тавары, ад якіх складана адмовіцца 
і замяніць іх. Спосабаў зэканоміць на 
гэтым у насельніцтва няма.

Заробкі ўпадуць, і падрастуць не ва 
ўсіх

— У студзені заробкі заўсёды 
прасядаюць — на фоне снежаньскіх 
гадавых і квартальных прэмій, бонусаў і 
іншых выплат.

Так што падзенне не будзе нечаканым.
Але трэба разумець, што ў далейшым 

намінальны рост заробкаў будзе 
падтрымлівацца за кошт бюджэтнікаў 
— гэта павышэнне закладзена ў 
бюджэт-2021. Тое ж тычыцца пенсій і 
дапамог. Уласна, шмат у чым з-за гэтага 
ў нас і вялікі, 4-мільярдны дэфіцыт 
бюджэту, львіную долю з якога — 3 млрд 
рублёў — як раз і складаюць выдаткі на 
сацыяльныя патрэбы.

Прыватны бізнес застаўся без 
падтрымкі

— Відавочна, што дзяржава не 
працягнула руку дапамогі малому 
і сярэдняму бізнесу ніякім чынам. 
Прыватны сектар застаўся адзін на адзін 
перад тварам пандэмійнай пагрозы. І 
хоць некаторыя меры былі прапісаныя 
(у прыватнасці даплаты да мінімальнай 
зарплаты работнікам прадпрыемстваў, 
якія прастойваюць), і фармальна гэтыя 
грошы прадастаўляюцца ўсім, але пра 
выпадкі, калі імі змаглі скарыстацца 
прыватныя, і асабліва невялікія, кампаніі, 
я не ведаю.

Відавочна, што гэтая праблема ёсць, 

але, з іншага боку, — не абвастрылася 
праблема з беспрацоўем.

На фоне таго, што дзясяткі фірмаў 
у турыстычнай галіне, сферы паслуг, 
грамадскім харчаванні альбо рэзка 
скарацілі штат, альбо зусім закрыліся, 
дзясяткаў тысяч новых беспрацоўных не 
з’явілася.

Гэта відаць як з афіцыйнай статыстыкі, 
так і па выніках апытанняў, якія праводзіў 
BEROC.

Лепшыя і таленавітыя дапамогуць 
справіцца з беспрацоўем

— Так, вясной была цяжкая сітуацыя, 
але ў далейшым яна выраўнялася. Людзі 
разумелі, што ў бліжэйшыя месяцы працы 
не з’явіцца, таму сталі ўладкоўвацца, хто 
куды мог. Магу выказаць здагадку, што 
звольненыя з-за COVID-19 і памянялі 
сферу дзейнасці хутчэй за ўсё вымушаныя 
былі згаджацца на меншыя зарплаты.

Але многім з іх будзе дапамагаць тое, 
што наш рынак працы будзе мець патрэбу 
ў работніках з-за адтоку людзей з краіны.

Калі самыя лепшыя з’язджаюць, 
эканоміка пакутуе, але для астатніх 
вызваляюцца месцы і з’яўляюцца новыя 
магчымасці.

Ацаніць аб’ём адтоку беларусаў 
(абсалютная большасць якіх з’язджае не 
на заробкі, а назусім) пакуль складана. 
Выкажу здагадку, што ён невысокі з-за 
кавідных абмежаванняў, але як толькі 
яны будуць знятыя (а сітуацыя ў краіне не 
зменіцца) можна будзе чакаць масавага 
ад’езду.

Беларусь могуць пакінуць і 150, 
і 200 тысяч высокакваліфікаваных 
спецыялістаў розных галін.

“Новы Час”

Больше половины работников 
Беларуси получает зарплату меньше 
1000 рублей в месяц — 54,3%. Об 
этом говорят данные Белстата 
о распределении численности 
работников по размерам начисленной 
заработной платы в ноябре 2020 года. В 
сравнении с маем прошлого года число 
тех, чей заработок недотягивает до 1000 
рублей, снизилось на 4,2 процентных 
пункта — тогда их было 58,5%.

Белстат ежегодно публикует данные 
о распределении работников по 
размерам начисленной зарплаты 
за май и ноябрь. В статистике не 
учитывают микроорганизации и малые 
организации без ведомственной 
подчиненности.

По последним подсчетам, в ноябре 
прошлого года каждый четвертый 
белорус имеет зарплату от 1000,1 
до 1500 рублей — 25,9%. У 16,9% 
работников — от 600,1 до 800 рублей в 
месяц. 15,8%, получает от 800,1 до 1000 
рублей.

Если сравнить данные за ноябрь с 
теми, что были в мае прошлого года, 
можно заметить, что во всех диапазонах 
зарплат до 1000 рублей наблюдается 
сокращение получателей (в процентном 
выражении), а во всех диапазонах 
свыше 1000 рублей — рост. Несмотря на 
это, большая часть белорусов все еще 
не получает 1000.

Интересно, что средняя зарплата в 
Беларуси перевалила за эту цифру еще 
в декабре 2018-го — тогда она достигла 
1 115,3 рубля. В январе и феврале 
2019-го показатель слегка упал — до 
981,6 и 977,6 рубля. В марте он снова 
перешагнул тысячный рубеж — средняя 
зарплата была 1 056,9 рубля. И с тех пор 
ниже 1000 она не опускалась. В ноябре 

2020 года белорусы в среднем получили 
«грязными» по 1 300,5 рублей.

Как так получилось, что 54,3% 
работников имеют меньше тысячи, а 
средняя зарплата больше 1300 рублей? 
Здесь нужно учитывать особенности 
расчета номинально начисленных 
средних заработков. Здесь начисленный 
фонд зарплаты за месяц делится на 
количество работников. К примеру, в 
фирме работают 20 человек. 15 из них 
получают 400 рублей, а 5 — 4000. Но 
средняя заплата в компании будет 1300 
рублей, несмотря на то, что большая 
часть сотрудников имеет заработок 
намного ниже среднего.

В ноябре прошлого года самыми 
высокооплачиваемыми были 
работники в горнодобывающей 
промышленности (средняя зарплата 
2164 рубля), сотрудники, занимающиеся 
вспомогательной деятельностью в 
сфере финансовых услуг и страхования 
(2287 рублей), люди, связанные с 
деятельностью воздушного транспорта 
(2394). Еще больше в среднем 
зарабатывают работники в сфере 
информации и связи (4311) и в сфере 
информационных технологий (5602).

Самыми низкими заработки оказались 
у специалистов, оказывающих услуги 
в парикмахерских и салонах красоты 
(589 рублей), у работников сферы 
творчества и развлечений (702), у 
сотрудников библиотек, архивов, 
музеев и прочих в области культуры 
(718). Низкие средние зарплаты также 
у людей, чья работа связана с уходом 
в специализированных учреждениях 
и предоставлением социальных услуг 
(757), а также у работников, связанных с 
водным транспортом (766).

finance.tut.by/news715347.html

Сколько белорусов зарабатывают больше 10 тысяч рублей в 
месяц, а сколько не видят и 300 рублей? Это всё знает Белстат.

БЕЛСТАТ ПРО 
ЗАРПЛАТЫ В БЕЛАРУСИ

16 января Минздрав Беларуси объявил 
о начале вакцинации медицинских 
работников, которые находятся в 
зоне риска заражения COVID-19. По 
официальным данным, в первую волну 
вакцинации планируется привить 20 
тысяч человек. Ведомство составило план 
распределения вакцины по регионам — в 
зависимости от заявок медучреждений.

Использовать будут вакцину 
российского производства «Спутник V». 
Первая партия в 20 тысяч доз прошла 
контроль качества и с 16 января поступает 
в медучреждения страны, сообщил 
Минздрав.

Меньше всего вакцина нужна меди-
кам Минска, больше всего — Гомеля

…Медработники Гомельской области 
больше других заинтересованы в вакцине 
как в количественном, так и в процентном 
соотношении. Посмотрим на решение 
Минздрава выделить для региона 4365 
вакцин, что позволит, по подсчетам 
Naviny.by, иммунизировать 17,22% от 
общего числа среднего медперсонала 
и практикующих врачей Гомельской 
области.

При этом в Минске среди медиков спрос 
на «Спутник V» минимальный: привиться 
захотели 6,3%, или 2285 человек. Это 
самый низкий процент по стране.

С чем связана такая диспропорция между 
запросами Минска и Гомельской области? 
Этим Naviny.by поинтересовались в 
пресс-службе Минздрава. Однако ответа 
не получили — никакого вообще. Так 
что выскажем версию — страх перед 
неизвестным препаратом…

«За» быструю вакцинацию: эффек-
тивность «Спутника V» высокая

Вакцину от коронавируса «Спутник V» 
разработал российский НИЦЭМ имени 
Гамалеи.

«Спутник V» по сути это — аденовирусные 
частицы 26 серотипа (вирус простуды 
человека) с подсаженной на нее цепочкой 
РНК коронавируса. Организм человека, в 
который ввели такую вакцину, должен 
выработать антитела к коронавирусу — 
так появляется иммунитет. Эффективность 
оценивается в проценте людей, из 
числа получивших прививку, у которых 
антитела вырабатываются в достаточном 
количестве.

Арсений Палагин, руководитель 
пресс-службы РФПИ — Российского 
фонда прямых инвестиций, который 
осуществляет реализацию проекта 
«Спутник V», для Naviny.by рассказал: 
«Эффективность вакцины на данный 
момент оценивается в 91,4%. Это на 0,6% 
ниже заявленной до начала массовой 
вакцинации препаратом. Эти проценты 
— результат третьей, финальной точки 
клинических исследований, которые 
проходят в Москве. В клинических 
исследованиях принимает участие 31 
тысяча человек, из них часть получила 
вакцину, другая — плацебо. С течением 
времени мы смотрим заболеваемость 
коронавирусом в обеих группах. И 
заболеваемость в группе, которая 
получила вакцину, в 20 раз ниже, чем 
в группе с плацебо, что эквивалентно 
эффективности около 90%».

В России вне клинических исследований 
идет программа массовой вакцинации, 
которая началась 5 декабря, на 42 дня 
раньше, чем в Беларуси.

«Против» поспешной вакцинации: 
безопасность не гарантирована

Коронавирус так себя разрекламировал, 
что страха более чем достаточно. И 
сегодня вопрос не в том, надо или не надо 
вакцинироваться в принципе, а в том — 

чем и когда? Вопрос в безопасности.
Однозначный сторонник прививок 

Александр Дечко — врач, директор 
медицинского центра «Добрый доктор» 
— прививаться от коронавируса не будет 
как минимум до сентября этого года.

«Я очень хочу привиться от 
коронавируса, но в истории уже были 
случаи, когда вакцинация, например, от 
RS-инфекции, приводила к летальным 
исходам. До сентября 2021 года 
прививаться от коронавируса я не буду, 
потому что раньше этого срока мы не 
сможем оценить реальную безопасность 
любой вакцины от коронавируса, не 
только „Спутника“, но и других», — 
пояснил врач свою позицию.

Иммунизация от коронавируса 
напоминает врачу не плановую 
вакцинацию, а «терапию отчаяния» — 
есть в медицине есть такое понятие: 
«Принцип врачебный — „не навреди“. Вот 
за что я переживаю и чего я боюсь — чтоб 
мы не навредили этой вакциной».

По словам Александра Дечко, ситуация 
пандемии, в которой мы находимся, 
вынуждает разработчиков и «Спутника», 
и других вакцин сокращать этапы 
клинических испытаний для скорейшего 
вывода вакцины в массы. На сегодня 
«Спутник V» не прошел полноценно все 
этапы клинических испытаний, как это 
положено.

Совет: как принять решение. По 
рекомендации нашего собеседника, 
каждый человек должен для себя взвесить 
«за» и «против». Если человек относится 
к группам риска, ему стоит задуматься 
о том, насколько он готов прививаться, 
отдавая себе отчет, что эта вакцина не 
настолько хорошо апробирована, чтобы 
гарантировать отсутствие последствий.

«Риск проведения прививки не 
должен превышать риска заболевания 
коронавирусом. Лично я продолжаю 
соблюдать социальную дистанцию, 
респираторный этикет, использование 
всех возможных средств индивидуальной 
защиты. И очень внимательно слежу 
за полномасштабными клиническими 
испытаниями всех вакцин», — поделился 
врач.

Александр Дечко обращает внимание, 
что фармакология — это бешеные 
деньги: «Не забывайте, что кроме 
интереса гуманистического — спасти 
мир от коронавирусной инфекции, у 
производителей вакцин есть интерес 
чисто коммерческий. Кто сделает 
действительно безопасную вакцину, будет 
одним из самых богатых людей, наравне с 
теми, которые изобрели пенициллин».

Науку настораживают белые пятна в 
исследованиях «Спутник V»

Не доверяет вакцине также научный 
сотрудник лаборатории проблем 
здоровья детей и подростков, врач-
неонатолог Ирина Винокурова.

«Моим личным мнением, как врача, 
является то, что вопрос о научных 
данных, касаемых исследования вакцины 
„Спутник V“, недостаточно освещен. Я 
нигде не увидела научную верификацию, 
доказательность того, что это работает 
или, наоборот, того, что это не работает. 
Если у меня есть научные сомнения 
насчет того, как это работает, то я буду 
категорически против, я не буду никому 
советовать те или иные способы 
оказания медицинской помощи, в том 
числе вакцинацию», — поясняет Ирина 
Винокурова в беседе с Naviny.by.

(сильно сокращено)
Татьяна Бубликова

Naviny.by

Что опаснее: коронавирус или вакцина от него? Вместе с медиками 
оцениваем риски. Разбираем научные данные об исследованиях 
«Спутника V». Решаем, прививаться или подождать. И делаем 
прогноз, все ли умрут, если мы бойкотируем вакцинацию.

ВРАЧИ СОМНЕВАЮТСЯ 
В ВАКЦИНЕ «СПУТНИК V»


